
        Туган тел! Һәркем өчен дә газиз бу сүз . Туган йортыбызның, туган авылыбызның, туган илебезнең кадерле булуын без иң элек туган тел аша тоябыз. Әдәплелек туган телдән башлана. Үз телеңдә тәрбия алган кеше кешелекле,бай рухлы, әйбәт холыклы була. Туган телдә белемне дә тизрәк үзләштерәсең. Без телебез ачылгач та: ”И туган тел, и матур тел!” – дип җырлыйбыз. Бу җырда чиксез тирән мәгънә, туган телгә мәхәббәт һәм хөрмәт яңгырый.
       Безне  хыялланырга өйрәткән әкиятләребезне, тапкыр, җор булырга өйрәткән табышмак-мәкальләребезне, моңлы һәм хисле иткән җырларыбызны туган тел аша ишетәбез. Шөгыль барышында балалар белән җырлы – биюле уеннарны яратып уйныйбыз. Мәсәлән: “Чума үрдәк – чума каз”, “Түбәтәй”.
